
4-6 sentyabr 2018-ci il tarixlərində 
Polşada “Polşa 28” İqtisadi Forumu 
keçirilmişdir. Proqramına 6 plenar 
iclas və 100-dən yuxarı panel-dis-
kussiya daxil edilmiş tədbir Polşanın 
Krakov - Krıniça-Zdruy şəhərində 
təşkil olunub. 30-dan çox ölkədən 4 
mindən yuxarı iştirakçının qatıldığı 
Forumda Avropanın “Şərq tərəfdaş-
lığı” proqramına daxil olan ölkələrdə 
iqtisadi durum və əməkdaşlıq, böhran, 
azad iqtisadi zonalar, demokratiyanın 
vəziyyəti, iqtisadi inteqrasiya, ener-
ji təhlükəsizliyi, cəmiyyət arasında 
kommunikasiya və s. kimi mövzular 
müzakirə edilib. Təşkilat Komitəsinin 
dəvəti ilə UNEC-in Elm şöbəsinin 
müdiri, professor Zahid Məmmədov 
da Forumda "Şərqi tərəfdaşlıq proq-
ramı böhrandamı? Avropa birliyi bu 
ölkələrə nə təklif edə bilər?" adlı mə-
ruzə ilə çıxış edib. Bu barədə daha 
ətraflı məlumat əldə etmək üçün pro-
fessor Z.Məmmədovla olan müsahibə-
mizi sizlərə təqdim edirik.
- Zahid müəllim, bu proqram və 
onun Azərbaycan üçün nəzərdə 
tutulan əsas xüsusiyyətləri barə-
də bir qədər məlumat verərdiniz.
- Avropa İttifaqının əsas dəyər-
ləri insanın şərəf və ləyaqətinə 
hörmət, insan hüquqları, azadlıq, 
demokratiya, bərabərlik və qanu-
nun aliliyinə hörmətdir. Məhz bu 
dəyərlər üzərində qurulan “Şərq 
tərəfdaşlığı” proqramı da üzv 
dövlətləri birləşdirir və bu dəyər-
ləri tanımayan ölkə bu birliyə daxil 
ola bilməz. Azərbaycanda isə “Şərq 
tərəfdaşlığı”nın, əsas olaraq, dörd 

platforma çərçivəsində fəaliyyətinə 
diqqət çəkilir. Bunlar:
-demokratiya və insan hüquqları;
- iqtisadi inteqrasiya, iqtisadi isla-
hatların aparılması;
- enerji təhlükəsizliyi;
- insanlar və cəmiyyət arasında 
münasibətlərdir.
- “Şərq tərəfdaşlığı” proqramına 
daxil olan ölkə kimi, Azərbay-
canla bağlı digər tərəfdaş ölkələri 
maraqlandıran əsas məsələlər nə 
idi?
- Azərbaycanla bağlı orada mənə 
əsas olaraq, polyaklar sual verdilər 
ki, niyə Azərbaycan Dünya Ticarət 
Təşkilatına daxil deyil? Halbuki, 
Ukrayna, Moldova və Gürcüstan 
bura daxildir. Mən isə onlara ca-
vab olaraq bildirdim ki, Azərbay-
can sürətlə inkişaf edən ölkədir, 
burada yeni iqtisadi islahatlar 
aparılır. Mən xüsusilə qeyd etdim 
ki, bu gün Polşanın özündə belə 
hər kəsin ən böyük arzusu onla-
rın milli brendlərinin, istehsal nü-
munələrinin tanınmasıdır. Azər-
baycan isə 25 ildir iqtisadiyyatını 
sıfırdan qurur, həmçinin Azərbay-
can məhsullarının brendləşməsi 
üzərində işləyir. Bu gün “Made 
in Azerbaijan” brendi altında güc-
lü iqtisadiyyat qururuq. Düzdür, 
bizi Dünya Ticarət Təşkilatına 
dəvət edirlər. Buna baxmayaraq, 
ölkəmiz güclü milli iqtisadiyyatı-
nı qurmaq konsepsiyası istiqamə-
tində irəliləyir. Cənab Prezident 
İlham Əliyev də qeyd edir ki, bizi 
DTT-yə dəvət edirlər, ancaq biz öz 

milli iqtisadiyyatımızı gücləndir-
məliyik. Bu gün biz onların qar-
şısına gücsüz çıxa bilmərik. Azər-
baycan Respublikasında həyata 
keçirilən Strateji Yol Xəritəsi çərçi-
vəsində milli brendlərimiz yaranır 
və biz dünya bazarına milli brend-
lərlə daxil ola bilirik. Bu gün deyə-
cək çox sözümüz var. Azərbaycan 
dövləti olaraq, Riqada, Moskva-
da, Minskdə, Sankt-Peterburqda, 
Uralda ticarət evləri aça biliriksə, 
deməli, ölkəmizin güclü iqtisadiy-
yatından da danışa bilərik. 
Forum iştirakçılarını maraqlandı-
ran digər bir məsələ isə işlə təmi-
natla bağlı idi. Orada Moldova-
dan, Ukraynadan gənclər iştirak 
edirdilər və sual verdilər ki, biz 
Harvardda yüksək təhsil almışıq, 
lakin işlə təminatda problemlər 
yaşayırıq. Mən isə bildirdim ki, 

bizim ölkədə bu cür problemlər 
yaşanmır, bununla bağlı dövlət 
proqramları mövcuddur. Qabiliy-
yətli, bilikli insanların işlə təmi-
natı problemi uğurla həll olunur. 
UNEC rəhbərliyindən aldığım 
təminata əsasən qeyd etdim ki, 
pedaqoji fəaliyyətlə məşğul ol-
maq istəyənlər bizim universitetə 
müraciət edə bilərlər, çünki bizim 
universitetdə qabiliyyətli gənclərə 
iş sahəsində geniş meydan var. 
- “Şərq tərəfdaşlığı” proqramı, 
adından da göründüyü kimi, 
tərəfdaşlıq üzərində qurulmuş-
dur. Lakin burada Ermənistanın 
iştirakı və Azərbaycana qarşı 
təcavüzü məsələsi proqramın 
məqsədlərindən bir qədər kənara 
çıxır. Bununla bağlı sizin müna-
sibətinizi bilmək istərdik?
-Bəli, Ermənistan “Şərq tərəfdaş-

lığı” proqramının üzvü olmasına 
baxmayaraq, işğalçı dövlətdir, 
Azərbaycanın ərazi bütövlüyünü 
pozmuşdur. Biz düşünürük ki, 
Avropa Birliyi artıq buna öz sərt 
münasibətini bildirməlidir. Çün-
ki belə ikili standart davam edə 
bilməz. Avropanın uzunmüd-
dətli susqunluğunun nəticəsi ola-
raq, dünyanın bəzi regionlarında 
qeyri-sabitlik hökm sürür. Əgər 
vaxtında Ermənistana qarşı tədbir 
görülsə idi, bu gün bəlkə də dün-
yada İŞĞALÇI SİYASƏT yaşan-
mazdı. Biz hesab edirik ki, Avropa 
Birliyi artıq, birmənalı olaraq, bu 
məsələyə öz münasibətini bildir-
məlidir. Çünki Azərbaycan artıq 
Avropanın enerji təhlükəsizliyində 
də yaxından iştirak edir və onun ən 
yaxın partnyorudur. Borc alan ölkə 
deyil, borc verən ölkədir. Hazırda 
Azərbaycanla iri infrastruktur la-
yihələri həyata keçirilir. 
Ümumiyyətlə, Azərbaycanı ar-
tıq çox yaxından tanıyırlar. Ölkə-
mizin müxtəlif iqtisadi, idman 
forumlarına ev sahibliyi etməsi 
dünya ictimaiyyəti tərəfindən ta-
nınmasına da müsbət təsir göstə-
rir. Ermənistana gəlincə isə, onla-
rın qeyd edəcək heç bir göstəricisi 
yoxdur. Onlar dünya ictimaiyyəti 
qarşısında danışa bilmirlər. Azər-
baycanın apardığı güclü siyasət 
isə Ermənistanın işğalçı siyasətini 
ifşa etməyə imkan verir. 
Bu gün Azərbaycandan istənilən 
ölkəyə rahat getmək və eynilə başqa 
ölkələrdən də turistlərin ölkəmizə 

rahat şəkildə gəlmək imkanı var. 
Bu cür tədbirlər Azərbaycan iqti-
sadiyyatını yaxından tanıtdırmağa 
imkan verir.
- Forum çərçivəsində hansı müs-
bət nəticələr əldə olundu?
- Forum çərçivəsində çox müsbət 
nəticələr qazanıldı. Bunlardan biri 
“Şərq tərəfdaşlığı” proqramı çərçi-
vəsində dərsliklərin hazırlanması 
məsələsidir. Çünki bu sahədə hər 
hansı ədəbiyyat yoxdur. Bununla 
bağlı oktyabrda gələcək nümayən-
də heyəti ilə də danışıqlar aparıla-
caq. Yeri gəlmişkən, bildirim ki, 
oktyabr ayında “Şərq tərəfdaşlığı” 
proqramı çərçivəsində böyük bir 
nümayəndə heyəti ali hakimiyyət 
orqanları ilə görüşmək məqsədilə 
ölkəmizə gələcək. Biz də UNEC ola-
raq bu sahədə akademik mərkəzlə-
rin yaradılması üçün müzakirələr 
aparacağıq. 
Ümumiyyətlə, “Şərq tərəfdaşlığı” 
proqramı çərçivəsində biz ölkəmizi 
də yaxından tanıtdıra bilərik. Xü-
susilə, ölkəmizin tolerantlığı, digər 
ölkələrlə mehriban dostluq münasi-
bətləri qurması və münaqişələrdən 
uzaq olması onun əsas üstünlüklə-
rindəndir. 
Həmçinin, UNEC-in dekabr ayında 
I İqtisadi Forumu keçiriləcəkdir. Bu 
isə regionda iqtisadi sahədə həya-
ta keçiriləcək ən ciddi tədbirlərdən 
biri olacaqdır. 
- Çox sağ olun, Zahid müəllim.

Müsahibəni aldı: 
Mətanət Hüseynova

Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub.

Son illər Azərbaycanda köklü isla-
hatlarla müşayiət olunan iqtisadi 
siyasətin üstün mövqeyə çıxarılan 
istiqamətləri sırasında qeyri-neft 
sektorunun inkişafı və iqtisadiy-
yatın diversifikasiya prosesləri-
nin dərinləşdirilməsi mühüm yer 
tutur. Bu hədəflərə çatmaq üçün 
ölkədə iqtisadiyyatın qanunveri-
cilik bazası təkmilləşdirilir, sahi-
bkarlıq subyektlərinə hərtərəfli 
kömək və yardımlar göstərilir, 
güzəştli kreditlər verilir.
Sahibkarlıq fəaliyyətinin genişlən-
dirilməsinə, əlverişli biznes mü-
hitinin yaradılmasına dövlət tərə-
findən göstərilən qayğı və diqqət, 
mövcud olan maneə və əngəllərin 
aradan qaldırılması, müəyyən 
sahələrdə lisenziyaların ləğvi və 
ya onların verilmə prosedurları-
nın sadələşdirilməsi iqtisadi irə-
liləyişə geniş imkanlar açmışdır. 
Qeyri-neft sektorunda baş verən 
inkişaf tempi məhz bu amillərlə 
bağlıdır. Statistik rəqəmlərə müra-
ciət etsək görərik ki, təkcə cari ilin 
birinci yarısında ölkə üzrə ümumi 
daxili məhsul 1,3 faiz, qeyri-neft 
sektoru 2 faiz artıb. İqtisadiyya-
tın şaxələndirilməsi istiqamətində 
görülən tədbirlər nəticəsində qey-
ri-neft sənayesində 8,8 faiz, kənd 
təsərrüfatında 7,6 faiz, informasiya 
və rabitə xidmətlərində 4,9 faiz, ti-
carətdə 2,5 faiz artım əldə olunub. 
Sözsüz ki, altı ay ərzində bu qədər 
uğurların qazanılması elə-belə baş 
verməyib. Bunlar görülən işlərin, 
həyata keçirilən sistemli və ardıcıl 
tədbirlərin real təcəssümüdür.
Qeyri-neft sektorunun struktu-
runda kənd təsərrüfatı xüsusi çə-
kiyə malikdir. Bütün dönəmlər-
də Azərbaycanda bu sahə üstün 
mövqe kəsb edib. Sovetlər dönə-
mində, xüsusilə də ötən əsrin 70-ci 
illərində ulu öndər Heydər Əliye-
vin rəhbərliyi ilə  kənd təsərrüfa-
tında məhsul istehsalı, o cümlədən 
pambıq, üzüm və tərəvəz bitkiləri 
istehsalında yüksək göstəricilərə 

nail olunub, ittifaq respublikala-
rı arasında Azərbaycan həmişə 
birinciliyi qoruyub saxlayıb. İtti-
faq çökdükdən sonra bütün digər 
sahələr kimi, respublikanın kənd 
təsərrüfatında da ciddi tənəzzül, 
acınacaqlı böhran yaşanıb.
Məhsul istehsalının həcmi o qədər 
azalıb ki, heç onları rəqəmlərlə ifa-
də etməyə də adamın dili gəlmir. 
O vaxtlar ixracdan danışmaq isə 
tamamilə yersizdir. 1997-ci ildən 
başlayaraq ulu öndər Heydər Əli-
yevin başladığı və uğurla gerçək-
ləşdirdiyi aqrar islahatlar sayəsin-
də Azərbaycanın kənd təsərrüfatı 
məhv olunmaqdan qurtuldu. Cə-
nab Prezident İlham Əliyevin 14 il 
ərzində həyata keçirdiyi uğurlu iq-
tisadi siyasət nəticəsində respub-
likanın kənd təsərrüfatında ina-
nılmaz inkişaf və təbəddülat baş 
verdi. Son 2-3 ildə kənd təsərrüfatı 
məhsulları istehsalı faizlə deyil, 
dəfələrlə artıb. Belə artım tempi 
pambıqçılıqda, fındıqçılıqda, ba-
ramaçılıqda, tütünçülükdə, xurma 
və nar meyvəsi tədarükündə daha 
çox özünü göstərib. Cənab Prezi-
dent İlham Əliyev Nazirlər Kabi-
netinin 2018-ci ilin birinci yarısının 
sosial-iqtisadi inkişafının yekunla-
rına və qarşıda duran vəzifələrə 
həsr olunan iclasında kənd təsər-
rüfatının inkişafından danışarkən 
demişdir: “Kənd təsərrüfatı ilə 
bağlı qarşıda duran əsas vəzifələr 
bu sahədə ən müasir standartlar 
tətbiq etməkdir. Son illərdə kənd 
təsərrüfatının inkişafına böyük 
diqqət göstərilmişdir. Demək olar 
ki, biz texnika parkımızı yeniləmi-
şik. Kənd təsərrüfatı texnikasının 
alınması bundan sonra da davam 
edəcək, ancaq əsas hissəsi həll olu-
nub... Biz həm aqrotexniki tədbir-
lərlə bağlı texnologiyaları, həm də 
su ilə bağlı texnologiyaları Azər-
baycana gətirməliyik. Elə müasir 
sistemlər var ki, hər bir qarış tor-
paqdan maksimum səmərə ilə isti-
fadə olunur. Bax, bu texnologiya-

ları biz Azərbaycana gətirməliyik 
və elektron kənd təsərrüfatı siste-
mini, nəhayət ki, tətbiq etməliyik”.
Əslində, bu bir-iki cümlə ilə, çox 
lakonik şəkildə ölkə başçısı aqrar 
sahənin uzunmüddətli strateji hə-
dəflərini müəyyən etmişdir. Cənab 
prezident onu demək istəmişdir 
ki, yaxın vaxtlarda əkin və suvar-
ma texnologiyasının başdan-ba-
şa modernləşdirilməsi problemi 
öz həllini tapmalıdır. Bu da sirr 
deyildir ki, öhdəsində az torpaq 
sahəsi olan təsərrüfat adamı öz 
əkin sahəsini əkib-becərmək üçün 
bahalı texnika və texnologiyalar 
tətbiq edə bilməz. Məhz buna görə 
də aqrar sahədə yeni münasibətlər 
formalaşmalıdır. Bu məsələləri 
yüksək şəkildə yoluna qoymaqda 
yeni yaradılan qurum olan aqro-
parklar müstəsna rola malikdirlər. 
Dövlət aqropark infrastrukturu-
nun yaradılması üçün 200 milyon 
manatdan çox investisiya qoyub, 
sahibkarlıq subyektlərinə 100 
milyon manatdan artıq güzəştli 
kredit verib. Respublika üzrə 45 
aqropark komplekslərinin yara-
dılması nəzərdə tutulur ki, onların 

bir neçəsi artıq fəaliyyət göstərir 
və müsbət nəticələr əldə olunub. 
Bu məqaləni hazırlayarkən Şəm-
kir aqroparkında olduq və orada 
yaradılan müasir və unikal infrast-
rukturu gözlərimizlə gördük. Belə 
möhtəşəmlikdə kompleks cənubi 
Qafqaz regionunda yoxdur. Bunu 
ancaq inkişaf etmiş ölkələrdə gör-
mək olar. 
Aqroparkların yaradılmasına, 
ümumilikdə, 1,5 milyard sər-
mayənin qoyulması nəzərdə tu-
tulur. Burada əsas məqsədlərdən 
biri də yüksək məhsuldarlığa nail 
olmaq, fermer təsərrüfatlarının 
gəlirlə işləməsini təmin etməkdən 
ibarətdir. Bir fakta nəzər yetirək. 
Taxıl istehsalı üzrə respublikada 
ümumi göstərici hər hektara 30 
sentner olduğu halda, aqropark-
larda bu rəqəm 50 sentner təşkil 
edir. Yaranan fərqi görürsünüz-
mü? Hər hektardan 20 sentner ar-
tıq məhsul. Bu birbaşa sahibkarın 
qazancı, gəliri deməkdir. Bu, eyni 
zamanda, yeni texnika və texno-
logiyaların üstünlüklərini əyani 
şəkildə ortaya qoyur. Nəticədə isə, 
ölkəmizdə ərzaq təhlükəsizliyinin 

etibarlı şəkildə təmin olunması 
deməkdir. Çünki taxıl dövlətin 
ərzaq təhlükəsizliyi sistemində bi-
rinci yerdə dayanır.
Hazırda ölkə üzrə 4 aqropark fəa-
liyyət göstərir. Cari ilin sonuna-
dək 14 yeni aqropark istifadəyə 
veriləcək. Fəaliyyət göstərən aqro-
park və iri fermer təsərrüfatların-
da 50 min hektardan artıq ərazidə 
müasir suvarma sistemlərinin tət-
biqi nəticəsində buğda, arpa, dənli 
qarğıdalı və digər kənd təsərrüfatı 
bitkiləri üzrə hər hektardan əldə 
olunan məhsuldarlıq respublika 
üzrə orta məhsuldarlığa nisbətən 
təxminən 2 dəfə çoxdur. Yuxarıda 
da qeyd edildiyi kimi, aqropark 
şəbəkəsi ilbəil genişləndirilir, 45 
aqroparkın yaradılması ilə, demək 
olar ki, respublikanın bütün böl-
gələri əhatə olunacaq. Bu isə kənd 
təsərrüfatında məhsul istehsalının 
həcminin artırılmasında, onun 
keyfiyyətinin yüksəldilməsində 
və nəhayət, ixrac potensialının 
artırılmasında müstəsna rol oyna-
yacaq. Bununla da ölkənin kənd 
təsərrüfatında keyfiyyətcə yeni 
inkişaf və yüksəliş mərhələsi baş-
lanacaq. Bu, Azərbaycan brendi 
altında məhsulların ixrac olunaraq 
geniş arealda yayılmasına, sağlam 
rəqabət mühitinin formalaşma-
sına, gəlirlərin əhəmiyyətli dərə-
cədə artmasına, işsizliyin aradan 
qaldırılmasına, insanların sosial 
vəziyyətinin yaxşılaşdırılmasına 
uzunmüddətli təminat yaradacaq. 
Yuxarıda göstərilən rəqəmlər də 
bunu sübut edir.
Bu gün Azərbaycan dövləti-
nin diqqətdə saxladığı vacib 
məsələlərdən biri də kiçik sahib-
karlıq subyektlərinə, ailə-fermer 
təsərrüfatlarına hərtərəfli kömək 
və yardımların göstərilməsidir. 
Bu kömək müxtəlif yollar və va-
sitələrlə həyata keçirilir. Dövlət 
başçısı dəfələrlə vurğulamışdır 
ki, bu işdə iri fermer təsərrüfatları 
xüsusi fəallıq göstərməli, təşəbbüs 

ortaya qoymalıdırlar. Bu məqsəd-
lə iri sahibkarlıq subyektləri tərə-
findən kiçik sahibkarlıq subyekt-
lərinin dəstəklənməsi üçün şəkər 
tozu istehsalının yerli xammal hesa-
bına artırılması məqsədilə illik 3 faiz 
olmaqla 7 min hektar sahədə şəkər 
çuğunduru əkininə 7 milyon manat 
güzəştli kredit ayrılıb. Bunun üçün 
1500 fermerlə müqavilə bağlanıb ki, 
həmin müqavilələr əsasında 3500 
nəfər işlə təmin olunub.
Dövlət Statistika Komitəsinin ver-
diyi məlumata görə, cari ilin yan-
var-iyul aylarında kənd təsərrü-
fatında ümumi məhsulun faktiki 
qiymətlərlə dəyəri 4100.2 milyon 
manat təşkil etmişdi ki, bunun da 
2086 milyon manatı heyvandarlıq, 
2014.2 milyon manatı isə bitkiçilik 
məhsullarının payına düşür. Ötən 
ilin müvafiq dövrü ilə müqayisədə 
kənd təsərrüfatı məhsulları isteh-
salı 6,5 faiz, o cümlədən heyvan-
darlıq məhsulları üzrə 2,5 faiz, bit-
kiçilik məhsulları üzrə isə 11 faiz 
artım əldə olunub. Bu artım məh-
sul ixracında da özünü göstərib. 
Bu ilin 7 ayı ərzində 144 milyon 
dollar dəyərində pomidor məhsu-
lu ixrac olunub.
İxracda pomidor birinci yerdə 
dayanır. Həmin dövrdə mey-
və-tərəvəz ixracı 30,1 milyon dol-
lar, pambıq lifi 45 milyon dollar, 
pambıq ipliyi ixracı 12 milyon dol-
lar təşkil etmişdir. Pambıq ipliyi 
ixracı 32 faiz, meyvə-tərəvəz ixracı 
18 faiz artıb. Yüksək ixrac imkan-
ları olan pambıq, üzüm, fındıq, 
xurma, nar və digər məhsullar 
payızda yetişir. İxracın tam mən-
zərəsi həmin məhsulların təda-
rükündən sonra görünəcək. Bağ-
larda, plantasiyalarda, tarlalarda 
bol məhsul nəzərə çarpır. Qızıl 
payız iri addımlarla irəliləyir. Özü 
ilə məmləkətimizə bolluq, bar-
bərəkət və qələbəlik gətirir...

Zülfü İLYASOV,
bölgə müxbiri


